
Shri Gajananasharanagati Stava

ஶ்ரீக³ஜாநநஶரணாக³திஸ்தவ:

ஶ்ரீஹரிஹரஶர்மக்ரு’த:
ௐ விநாயகம் நாயகமேகமஸ்ய தா⁴தாரமாதி³ ஜக³தோऽப்யநாதி³ம் ।
ஸதா³ஶிவஸ்யாபி ஶிவம் த³தா⁴நம் க³ஜாநநம் தம் ஶரணம் ப்ரபத்³யே ॥ 1॥
ஸத்யாத்³வயாநந்த³-க⁴நஸ்வரூபம் வேதா³ந்தவாக்யைரதி⁴க³ம்யமாநம் ।
வாணீஶ கௌ³ரீஶ ரமேஶ பூஜ்யம் க³ஜாநநம் தம் ஶரணம் ப்ரபத்³யே ॥ 2॥
யத்³ப்³ரஹ்ம ஜிஜ்ஞாஸிதமாக³மஜ்ஞை:அநேகஜந்மார்ஜித புண்யபுஞ்ஜை: ।
விவேகவைராக்³யஶமாதி³யுக்தை: க³ஜாநநம் தம் ஶரணம் ப்ரபத்³யே ॥ 3॥
யதோ ப³பூ⁴வேத³மசிந்த்யரூபம் மாயாமயம் ரஜ்ஜுபு⁴ஜங்க³கல்பம் ।
யத்ர ஸ்தி²தம் சாப்யயமேதி விஶ்வம் க³ஜாநநம் தம் ஶரணம் ப்ரபத்³யே ॥ 4॥
அக்ஷாதி³ஜந்யைரநவாப்யரூபம் மாநைஶ்ச ஸர்வாந்தரஸம்ஸ்தி²தேஶம் ।
ஶாஸ்த்ரைகயோநிம் ப⁴வஸிந்து⁴போதம் க³ஜாநநம் தம் ஶரணம் ப்ரபத்³யே ॥ 5॥
வேதா³ந்தவாக்யாந்யகி²லாநி தே³வே சிந்மாத்ரரூபேऽநுக³தாநி ஸம்யக் ।
அந்யாஶ்ரயாபா⁴வதயா ச யஸ்மிந் க³ஜாநநம் தம் ஶரணம் ப்ரபத்³யே ॥ 6॥
யம் ப்³ரஹ்மஸூத்ரைரகி²லைஶ்ச வேதை:³ ததா²க³மைஸ்ஸர்வபுராணவாக்யை: ।
ஜாநந்த்யக³ஸ்த்யாதி³ மஹாமுநீந்த்³ரா: க³ஜாநநம் தம் ஶரணம் ப்ரபத்³யே ॥ 7॥
யம் ஜ்யேஷ்ட²ராஜம் க³ணநாத²நாத²ம் ப்³ரஹ்மாதி³பி⁴ர்ப்³ரஹ்மதயாநுபூ⁴தம் ।
கவிம் கவீநாமுபமாநஹீநம் க³ஜாநநம் தம் ஶரணம் ப்ரபத்³யே ॥ 8॥
உமாபுராராதிதநூஜபூ⁴தம் ஷடா³நநஜ்யேஷ்ட²மசிந்த்யஶக்திம் ।
ஷடூ³ர்மிஷட்³பா⁴வஷடீ³திஶூந்யம் க³ஜாநநம் தம் ஶரணம் ப்ரபத்³யே ॥ 9॥
க³ஜாஸுராத்யர்தி³ததே³வஸங்கா⁴ந் த்ராதும் த்ரிலோகாஞ்ச த³யாபயோதி: ⁴ ।
த³தா⁴ர மாயா க³ஜராஜரூபம் க³ஜாநநம் தம் ஶரணம் ப்ரபத்³யே ॥ 10॥
தா⁴த்ராத³யோ விஶ்வஸ்ரு’ஜோ யமேவ ஸமர்சயித்வா ஸப²லா ப⁴வேயு: ।
க்ரு’த்யேஷு நோ சேத்³விப²லாஶ்ச மூடா: ⁴ க³ஜாநநம் தம் ஶரணம் ப்ரபத்³யே ॥ 11॥

ஶ்ரீக³ஜாநநஶரணாக³திஸ்தவ:

கோ³விந்த³முக்²யாஸ்த்ரிபுரம் ந ஜேதும் ஶக்தா மஹேஶம் ஶரணம் ப்ரபந்நா: ।
ஹரோऽப்யஹம்ஸ்தம் யத³நுக்³ரஹேண க³ஜாநநம் தம் ஶரணம் ப்ரபத்³யே ॥ 12॥
த்ரிலோகமாதா த்ரிபுராரிபத்நீ மஹாக³ணேஶம் விதி⁴வத்ப்ரபூஜ்ய ।
ப⁴ண்டா³ஸுரம் தை³த்யபதிம் ஜகா⁴ந க³ஜாநநம் தம் ஶரணம் ப்ரபத்³யே ॥ 13॥
வக்ராணி விக்⁴நாநி நிஹந்தி ஸேவாபரஸ்ய துண்டே³ந ஹி வக்ரதுண்ட:³ ।
வத³ந்தி விக்⁴நேஶ்வரமாக³மஜ்ஞா: க³ஜாநநம் தம் ஶரணம் ப்ரபத்³யே ॥ 14॥
பாஶேஷுசக்ரோத்பலபீ³ஜபூரக³தா³ருஜாவ்ரீஹி விஷாண பத்³மை: ।
ஸவல்லப⁴ம் ரத்நக⁴டேந யுக்தம் க³ஜாநநம் தம் ஶரணம் ப்ரபத்³யே ॥ 15॥
ஜந்மாந்தராநேக க்ரு’தாநி யந்மே பாபாந்யதா²ஸ்மிந் கரணைஸ்த்ரிபி⁴ஶ்ச ।
தேஷாம் ப்ரஶாந்த்யை ப⁴வப³ந்த⁴முக்த்யை க³ஜாநநம் தம் ஶரணம் ப்ரபத்³யே ॥ 16॥
த்வமேவ மாதா ஜநகோ கு³ருஶ்ச ப்⁴ராதா ஸகா² ப³ந்து⁴ஜநோ மஹேஶ ।
தா³ஸஸ்தவாஹம் ப⁴வத³ம்ஶகஞ்ச த்வமேவ சாஹம் பரமார்த² த்³ரு’ஷ்ட்யா ॥ 17॥
த்வாமேகத³ந்தம் ப்ரவத³ந்தி வேதா:³அநேகத³ம் தீ³நஜநாநுரக்தம் ।
யாசே ப⁴வந்தம் வரமேகமேவ ஸதா³ ரதிம் த்வச்சரணாரவிந்தே³॥ 18॥
த⁴நம் களத்ரம் வஸுதா⁴தி⁴பத்யம் கலாநிதி⁴த்வம் கமநீயகா³த்ரம் ।
யாசே ந சாஹம் ப⁴க³வந்மமைவ ஸ்வாபா⁴விகஸ்வாத்மஸுக²ம் ப்ரயச்ச²॥ 19॥
புராணவேதா³க³மஸூத்ரவாக்யை:அநாப்தமாநஸ்ய மஹா மஹிம்ந: ।
மத்³வாக்³விஶுத்³த்⁴யை ஸ்தவநம் க்ரு’தம் யத் தத்³க்ஷாமயே த்வாம் ஜக³தே³கநாத²
॥ 20॥
ஸ்தவம் க³ஜாநநஸ்யேத³ம் க்ரு’தம் ஹரிஹரேண யத் ।
துஷ்யதாம் தேந ஸர்வாத்மா ஸச்சித்³ரூபோ விநாயக:॥ 21॥
(ப்³ரஹ்மஸூத்ர-சது:ஸூத்ரீமநுஸரதி)

இதி ஶ்ரீஹரிஹரஶர்மக்ரு’த:ஶ்ரீக³ஜாநநஶரணாக³திஸ்தவ:ஸம்பூர்ண: ।

